
	1․ ՀՀ տարածքային կառավարման և ենթակառուցվածքների նախարարություն
	13․05․2024թ․

	
	ԳՍ/14.2/15050-2024

	
Տեղեկացնում ենք Ձեզ, որ Վայոց ձորի մարզում սահմանամերձ են համարվում վեց բնակավայրեր (Արենի, Խաչիկ, Խնձորուտ, Բարձրունի, Սերս, Նոր Ազնաբերդ)։    
Առաջարկում ենք «Մեղվաբուծության զարգացման փորձնական ծրագիրը» կիրառել նաև Վայոց ձորի մարզի սահմանամերձ բնակավայրերում, որոնց բնակլիմայական պայմանները նպաստավոր են մեղվաբուծության զարգացման համար։

	



Չի ընդունվել
Ծրագիրը փորձնական է, որի հաջող ավարտին կհաջորդի ամբողջական լիարժեք ծրագիր, որում կընդգրկվի նաև Վայոց Ձորի մարզը։

	2․ ՀՀ արդարադատության նախարարություն
	14.05.2024թ.

	
	//18431-2024

	1․ «Հայաստանի Հանրապետությունում անասնաբուծության խթանման ծրագրերը հաստատելու մասին» Հայաստանի Հանրապետության կառավարության որոշման նախագծի (Այսուհետ՝ Նախագիծ) նախաբանում «1902-Լ որոշման» բառերից հետո անհրաժեշտ է ավելացնել «1-ին հավելվածի» բառերը:
          2․ Բացի այդ, նախագծի 3-րդ կետի 1-ին ենթակետով հանձնարարական է ուղղված էկոնոմիկայի նախարարին, ըստ որի՝ սույն որոշումն ուժի մեջ մտնելուց հետո մեկամսյա ժամկետում անհրաժեշտ է հաստատել  մթերատվության բարձրացման փորձնական ծրագրի շրջանակներում մոնիթորինգի իրականացման կարգը: 
	Նկատի ունենալով, որ սույն որոշումը լոկալ բնույթի իրավական ակտ է, ի գիտություն նշում ենք, որ սույն որոշումը չի կարող այլ իրավական ակտ ընդունելու իրավական հիմք հանդիսանալ:	
	3․ «Մեղվաբուծության զարգացման փորձնական ծրագիրը հաստատելու մասին» Հայաստանի Հանրապետության կառավարության որոշման նախագծի 25-րդ կետի  համաձայն՝ Ծրագրի շրջանակներում նախապատվությունը կտրվի երիտասարդ ընտանիքներին (ամուսինների տարիքի հանրագումարը 70 տարեկանից ոչ բարձր, ցանկացած նպատակով սոցիալական աջակցություն ստացող ընտանիքներին, զինվորական ծառայության պարտականությունների կատարման ժամանակ մարտական հերթապահության կամ գործողությունների իրականացման արդյունքում հաշմանդամ դարձած քաղաքացիները)։
	Նկատի ունենալով, որ երիտասարդ ընտանիք է համարվում այն ընտանիքը, որում ամուսինների տարիքի հանրագումարը 70 տարեկանից ոչ բարձր է, և նշված մյուս դեպքերը չեն հանդիսանում երիտասարդ ընտանիք հասկացության բացատրություն, հայտնում ենք, որ «քաղաքացիները» բառից հետո դրված ստորակետն անհրաժեշտ է դնել «70 տարեկանից ոչ բարձր» բառերից հետո:
	4․  «Ոչխարաբուծության և այծաբուծության զարգացման 2024-2028թթ ծրագիրը հաստատելու մասին», «Մթերատվության բարձրացման փորձնական ծրագիրը հաստատելու մաuին» ծրագիրը հաստատելու մասին ՀՀ կառավարության որոշումների նախագծերի վերաբերյալ դիտողություններ և առաջարկություններ չունենք:

	Ընդունվել է 




Ընդունվել է







Ընդունվել է


	3. ՀՀ ֆինանսների նախարարություն
	20․05․2024 թ․

	
	01/9-2/10150-2024

	Ոչխարաբուծության և այծաբուծության զարգացման 2024-2028 թվականների ծրագրի վերաբերյալ.

Ծրագրով նախատեսվում է պետական բյուջեի միջոցների հաշվին փոխհատուցել յուրաքանչյուր շահառուի կողմից առավելագույնը 150 գլուխ տոհմային կենդանու ձեռքբերման արժեքը, բայց ոչ ավելի, քան յուրաքանչյուր ներկրված տոհմային կենդանու համար 450.0 հազ. դրամի, իսկ հանրապետության ներսում ձեռքբերված յուրաքանչյուր տոհմային կենդանու համար՝ 300.0 հազ. դրամի 50%-ը: Ծրագիրն իրականացվելու է 2024-2028թթ., որի ընթացքում նախատեսվում է տնտեսավարողների կողմից մատչելի պայմաններով ձեռք բերել մինչև 10,944 գլուխ տոհմային կենդանի: Այս կապակցությամբ հարկ է նշել, որ.
ա/ լրացուցիչ բացահայտման կարիք ունի Ծրագրի մշակման անհրաժեշտությունն ու նպատակահարմարությունը, մասնավորապես՝ ՀՀ կառավարության 19.09.2019թ. N 1305-Լ որոշմամբ հաստատված ՀՀ-ում 2019-2023 թվականների ոչխարաբուծության և այծաբուծության զարգացմանը աջակցության ծրագրի (այսուհետ՝ ավարտված ծրագիր) իրականացմամբ ապահովված արդյունքային ցուցանիշի արձանագրված մակարդակի (ընդամենը՝ 5.7%), փաստացի իրողության հիման վրա Ծրագրի մեխանիզմների, արդյունավետության և ակնկալվող արդյունքների լավարկման, Ծրագրով սահմանված 10,944 գլուխ տոհմային կենդանի ցուցանիշին հասնելու նպատակով իրականացված պահանջարկի վերլուծության, ինչպես նաև Գործող ծրագրով սահմանված փոխհատուցման 23% և 27% չափը 50% սահմանելու շարժառիթների, հաշվարկման մեխանիզմների և տնտեսական արդյունավետության տեսանկյունից:
Նշվածի կապակցությամբ հարկ է նշել, որ ավատված ծրագրով նախատեսվել էր 5 տարիների (2019-2023թթ.) ընթացքում ձեռք բերել 30,000 գլուխ տոհմային կենդանի: Սակայն Ծրագրի համաձայն (11-րդ կետ) 2019-2023թթ. ընթացքում կատարված ծախսերի փոխահատուցման և վարկերի տոկոսադրույքների մասնակի սուբսիդավորման բաղադրիչների շրջանակներում ներկրվել է 1,701 գլուխ տոհմային կենդանի: Ընդ որում փոխհատուցման սահմանաչափը 50% սահմանելը ամփոփաթերթում ընդամենը մեկնաբանվել է քննարկումների արդյունքում ոչխարաբուծությամբ զբաղվող տնտեսավարողների հայտնած ցանկությամբ (որպես աջակցություն դիտարկել ձեռք բերված կենդանիների արժեքը կիսով չափ փոխհատուցելու տարբերակը):
Ինչ վերաբերվում է ավարտված ծրագրի ոչ արդյունավետությանը, ապա Ծրագրով (11-րդ կետ) մեկնաբանվել է, որ այն պայմանավորված էր ինչպես փոխհատուցման սահմանված 23%-ի և 27%-ի չափի նկատմամբ շահառուների կողմից ցուցաբերված նվազ հետաքրքրվածությամբ, այնպես էլ ՄԱԿ-ի զարգացման ծրագրերի շրջանակներում Ֆրանսիայից ներկրված ավելի քան 1000 գլուխ տոհմային կենդանու տրամադրմամբ (որից 500-ը՝ անհատույց)։ Այնինչ սահմանված ծրագրային 30,000 գլուխ տոհմային կենդանու փոխարեն փաստացի ընդամենը 1,701 գլխի ձեռքբերման համար որպես պատճառ Ֆրանսիայից լրացուցիչ 1,000 գլուխ կենդանու ներկրումը ներկայացնելը համոզիչ փաստարկ չէ:
բ/ Անհրաժեշտ է ճշգրտել 2024-2028թթ. համար Ծրագրի ընդհանուր բյուջեն, քանի որ 7. Ծրագրի ֆինանսական գնահատականը բաժնում ներկայացված Հայաստանի Հանրապետությունում ոչխարաբուծության և այծաբուծության զարգացման աջակցության նպատակով նախատեսվող ֆինանսական միջոցները աղյուսակում Ծրագրի շրջանակներում ձեռքբերվող ամբողջ գլխաքանակի մասով (10,944 գլուխ) հաշվարկը կատարվել է 450.0 հազ. դրամ հաշվարկային արժեքով, որը միայն ներկրված մեկ գլուխ տոհմային կենդանու առավելագույն հաշվարկային արժեքն է, այնինչ Ծրագրի ֆինանսական գնահատման համար ներկրված մեկ գլուխ տոհմային կենդանու առավելագույն հաշվարկային արժեքը սահմանվել է 450.0 հազ. դրամ, իսկ հանրապետության ներսում ձեռքբերված տոհմային կենդանունը՝ 300.0 հազ. դրամ։ Ընդ որում Ծրագրի ընդհանուր բյուջեն՝ 2,462.4 մլն դրամն ամբողջությամբ միայն ներկրված մեկ գլուխ տոհմային կենդանու առավելագույն 450.0 հազ. դրամ հաշվարկային արժեքով հաշվարկելը ամփոփաթերթում ընդամենը մեկնաբանվել է Ծրագրով նախատեսված ողջ գլխաքանակը արտերկրից ներկրելու տեսական հնարավորությամբ: Նշվածի կապակցությամբ, հաշվի առնելով ավարտված ծրագրի փաստացի կատարողականը՝ Ծրագրի ընդհանուր բյուջեն միայն ներկրված մեկ գլուխ տոհմային կենդանու առավելագույն 450.0 հազ. դրամ հաշվարկային արժեքով հաշվարկելը գտնում ենք ոչ նպատակահարմար:
գ/ Նախագծի հիմնավորումներում ներկայացված չէ Հայաստանի տոհմային տնտեսությունների կարողությունների գնահատումը՝ Ծրագրի շրջանակներում ձեռքբերվող շուրջ 11 հազ. գլխաքանակի մասնակի ապահովման հնարավորությունների վերաբերյալ։
դ/ Հարկ է նշել նաև, որ Ծրագիրը 2025-2027թթ. ՄԺԾԾ ժամանակահատվածի համար բերում է լրացուցիչ ծախսերի կատարման անհրաժեշտության (մասնավորապես 2024թ. համեմատ 2025թ. 350.0 մլն դրամ, 2026թ. շուրջ 462.0 մլն դրամ, իսկ 2027թ. 575.0 մլն դրամ), ինչի կապակցությամբ առաջարկում ենք զերծ մնալ ֆիսկալ շրջանակի վրա լրացուցիչ ծախսեր առաջացնող միջոցառումներից։ 








Մթերատվության բարձրացման փորձնական ծրագրի վերաբերյալ.
Նախագծով հաստատվող Մթերատվության բարձրացման փորձնական ծրագրով (այսուհետ՝ Փորձնական ծրագիր)՝ նպատակ ունենալով բարելավել հանրապետությունում բուծվող տավարի ցեղերի գենոֆոնդը, կատարելագործել հանրապետությունում բուծվող տավարի ցեղի տոհմային ու մթերատու հատկանիշները, բարձրացնել մթերատվությունը, նախատեսվում է 2024-2025թթ. Արագածոտնի և Գեղարքունիքի մարզերում իրականացնել 21,970 գլուխ կովերի արհեստական սերմնավորման գործընթաց՝ պետության աջակցությամբ մասնակի փոխհատուցելով արհեստական սերմնավորման ծախսերը: Այդ նպատակով 2024-2025թթ. ՀՀ պետական բյուջեից ակնկալվող համաֆինանսավորման գումարը 7. Ծրագրի բյուջեն բաժնի համաձայն կազմում է 219.7 մլն դրամ: 
Կարևորելով հանրապետությունում բուծվող տավարի ցեղերի գենոֆոնդի բարելավումը, տոհմային ու մթերատու հատկանիշների կատարելագործումն ու մթերատվության բարձրացումը, այնուամենայնիվ Փորձնական ծրագրի նախնական տարբերակի քննարկման ժամանակ առաջարկել էինք բացահայտել Ծրագրի իրականացման նպատակահարմարությունն ու ակնկալվող պահանջարկը՝ ներկայացնելով նախաձեռնության նկատմամբ տնտեսավարողների շրջանում հետաքրքրվածության, ինչպես նաև մասնակցության հնարավորությունների վերաբերյալ հնարավոր ուսումնասիրությունների արդյունքները: Սակայն նշված ուսումնասիրությունների վերաբերյալ համապատասխան տեղեկատվությունը չի ներկայացվել, ինչպես նաև վերջինիս համապատասխան անդրադարձ չի կատարվել նաև ամփոփաթերթում:
Ինչ վերաբերվում է Փորձնական ծրագրին, ապա առկա են ներքոհիշյալ դիտարկումները. 
ա/ Ծրագրի արժեքը հաշվարկվել է այն սկզբունքով, որ մեկ կովի արհեստական սերմնավորման միջին արժեքը կազմում է շուրջ 15.0 հազ. դրամ, որից 10.0 հազ. դրամը (շուրջ 67%) նախատեսվում է փոխհատուցել պետական բյուջեի միջոցների հաշվին: Փորձնական ծրագրի նախնական տարբերակի (ՀՀ էկոնոմիկայի նախարարության 22.02.2024թ. N 01/24436-2023 գրություն) քննարկման ժամանակ առաջարկել էինք բացահայտել մեկ կովի սերմնավորման արժեքը 15.0 հազ. դրամ ներկայացնելու հանգամանքը և դրա շրջանակներում ձեռք բերվելիք ապրանքների և ծառայությունների գծով ծախսերի բացվածքը՝ համապատասխան հաշվարկ-հիմնավորումներով, ինչպես նաև ՀՀ պետական բյուջեից համաֆինանսավորման չափի սահմանման սկզբունքը: Նշվածի կապակցությամբ ամփոփաթերթում ընդամենը նշվել է, որ հաշվի է առնվել սերմնավորում իրականացնող կազմակերպությունների կողմից ներկայումս իրականացվող այդպիսի ծառայության միջին գինը՝ 15.0 հազ. դրամ, իսկ Փորձնական ծրագրում (14-րդ կետ) ներկայացվել է 15.0 հազ. դրամի բացվածքը, սակայն չեն ներկայացվել համապատասխան հաշվարկ-հիմնավորումները, ինչպես նաև չի բացահայտվել ՀՀ պետական բյուջեից համաֆինանսավորման չափի սահմանման սկզբունքը:  
բ/ Փորձնական ծրագրի նախնական տարբերակի քննարկման ժամանակ առաջարկել էինք բացահայտել կովերի արհեստական սերմնավորման գործընթացը Ծրագրին մասնակից, տվյալ ոլորտում գործունեություն իրականացնելու առնվազն մեկ տարվա փորձ և հավաստագրված մասնագետներ ունեցող իրավաբանական անձանց կամ անհատ ձեռնարկատերերի միջոցով կազմակերպելու հանգամանքը, ինչպես հանրապետությունում նման մասնագիտացում ունեցող կազմակերպությունների առկայության, այնպես էլ նշված գործընթացը Գյուղատնտեսական ծառայությունների կենտրոն ՊՈԱԿ-ի (այսուհետ՝ ՊՈԱԿ) անասնաբույժ մասնագետների կողմից չիրականացնելու առումով (քանի որ սկզբնական՝ՀՀ էկոնոմիկայի նախարարության 24.11.2023թ. N 01/19548-2023 գրությամբ ներկայացված ՀՀ-ում կովերի արհեստական սերմնավորման 2024-2028թթ. գործողությունների ծրագրում, նախատեսված էր, որ արհեստական սերմնավորման աշխատանքներն իրականացվելու են ՊՈԱԿ-ի միջոցով), նկատի ունենալով, որ ամփոփաթերթում ՊՈԱԿ-ի կողմից ներկայացված տեղեկատվության համաձայն կովերի արհեստական սերմնավորման գործընթացն իրականացնելու համար ՊՈԱԿ-ն ունի 84 մասնագետ, որոնցից 38-ը ունեն սերմնավորման համար անհրաժեշտ սարքավորումներ և պարագաներ, ինչպես նաև անհրաժեշտության դեպքում, կախված տարեկան սերմնավորվող կենդանիների գլխաքանակից, ՊՈԱԿ-ը համապատասխան դասընթացներից հետո կարող է ավելացնել արհեստական սերմնավորում իրականացնող անասնաբույժ-մասնագետների քանակը: Ընդ որում Էկոնոմիկայի նախարարության կողմից ևս ներկայացվել էր, որ ՊՈԱԿ-ն ունի արհեստական սերմնավորման փորձ ունեցող համապատասխան մասնագետներ ու անհրաժեշտ բազա, և որ արհեստական սերմնավորման ամբողջ գործընթացն իրականացվելու է ՊՈԱԿ-ի կողմից:
Սակայն նշվածի կապակցությամբ ամփոփաթերթում ներկայացվել է, որ ՊՈԱԿ-ը համապատասխան գրությամբ դիմել է ՀՀ էկոնոմիկայի նախարարություն՝ մի շարք խնդիրների առկայության հետևանքով իրենց կողմից արհեստական սերմնավորման գործընթացի իրականացման անհնարինության պատճառաբանությամբ, որի արդյունքում նպատակահարմար է գտնվել արհեստական սերմնավորման ծառայությունները պատվիրակել հանրապետությունում նմանատիպ գործունեություն իրականացնող կազմակերպություններին: Սակայն չեն բացահայտվել ինչպես նշված խնդիրները, այնպես էլ հանրապետությունում արհեստական սերմնավորման գործընթացի մասնագիտացում ունեցող կազմակերպությունների առկայության մասին տեղեկատվությունը: 
գ/ Առաջարկել էինք սերմնավորման համար որպես պահանջ դիտարկել կենդանիների համարակալված և հաշվառված լինելու հանգամանքը, ինչը հնարավորություն կտա իրականացնել կատարված աշխատանքների հետագծելիությունը և մոնիտորինգը, ինչպես նաև ներկայացնել ակնկալվող արդյունքների սահմանված ցուցանիշների (տարեկան հավելյալ շուրջ 31 հազ. տոննա կաթի և 1000 տոննա մսի արտադրություն) ապահովման գնահատման մեթոդաբանությունը: Նշվածի կապակցությամբ ամփոփաթերթում ներկայացվել է, որ առաջարկն ընդունվել է, սակայն Փորձնական ծրագրում համապատասխան փոփոխությունները չեն կատարվել:
դ/ Փորձնական Ծրագրի 13-րդ կետում անհրաժեշտ է ճշգրտել 2024-2025թթ. Արագածոտնի և Գեղարքունիքի մարզերում սերմանվորվող կովերի քանակը, որոնց հանրագումարը նշված կետում ներկայացել է 23,630 գլուխ, այնինչ 9-րդ, 32-րդ կետերում և 15-րդ կետի աղյուսակում նախատեսվել է 21,970 գլուխ կովերի սերմնավորում: 
 
Մեղվաբուծության զարգացման փորձնական ծրագրի (այսուհետ՝ Ծրագիր) վերաբերյալ.

Ծրագրով նախատեսվում է 2024-2025թթ. Գեղարքունիքի, Սյունիքի և Տավուշի մարզերի սահմանամերձ համայնքներում և Արագածոտնի մարզում պետական աջակցությամբ փոխհատուցել 8000 մեղվաընտանիքի ձեռքբերման ծախսերի 50%-ը, բայց ոչ ավելի քան 40.0 հազ. դրամը: Այս կապակցությամբ հայտնում ենք.
ա/ լրացուցիչ բացահայտման կարիք ունի Ծրագրի անհրաժեշտությունն ու նպատակահարմարությունը, նկատի ունենալով հանրապետությունում մեղրի արտոնագրման գործընթացի բացակայությունը, ինչը լուրջ խոչընդոտ է պատրաստի արտադրանքն արտահանելու համար: Հետևաբար, առանց նշված հարցի կարգավորման, Ծրագրի իրագործմանն ուղղված պետական միջոցների օգտագործումն ու նպատակին ծառայեցումը խնդրահարույց է:











բ/ Միաժամանակ հարկ է նշել, որ բացահայտման կարիք ունի նաև Ծրագրի գործողության տարածքի, մասնավորապես՝ Արագածոտնի մարզի ընտրությունը, եթե հաշվի առնենք Ծրագրի և հիմնավորման այն ձևակերպումը, որ հարևան երկրի զինուժի նշանառության տակ գտնվելու հետևանքով խոտհնձի և կենդանիների արածեցման նպատակով օգտագործման անհնարիության արդյունքում անհրաժեշտություն է առաջացել այլընտրանքային օգտագործման լուծումներ գտնել սահմանամերձ համայնքների չօգտագործվող բնական կերահանդակների համար: 
Բացի այդ սահմանամերձ համայնքների չօգտագործվող կերահանդակների այլընտրանքային օգտագործման պատճառաբանությամբ Ծրագրում ներառված սահմանամերձ երեք մարզերից (Գեղարքունիք, Սյունիք և Տավուշ) երկուսը՝ Գեղարքունիքի և Սյունիքի մարզերը, Ծրագրում ներկայացված գծապատկերների համաձայն 2023թ. արտադրված մեղրի քանակությամբ և 01.01.2024թ. դրությամբ ՀՀ-ում առկա մեղվաընտանիքների քանակով առաջատար են հանդիսանում: Այս պարագայում նշված մարզերում պետական աջակցության մեխանիզմներ կիրառելու առաջարկը ևս բացահայտման կարիք ունի:
գ/ Հիմնավորման կարիք ունի փոխհատուցման չափը անմիջապես 50% սահմանելու հանգամանքն ու դրդապատճառները: Նկատի ունենալով, որ Ծրագիրը փորձնական բնույթ է կրում, առավել նպատակահարմար կլիներ փոխհատոցման չափը նախատեսել ավելի փոքր չափով, այնուհետև փորձնական ծրագրի ավարտից հետո վերջինիս պահանջարկը, փաստացի արդյունքներն ու արդյունավետությունը վերլուծելուց հետո միայն կարելի էր դիտարկել փոխհաուցման առավել մեծ չափ (50%) սահմանելու նպատակահարմարությունը: 


դ/ Հարկ է նշել, որ Ծրագրի իրականացումը 2024-2025թթ. համար կհանգեցնի լրացուցիչ 320․0 մլն դրամ ծախսերի կատարման անհրաժեշտության (2024թ.՝ 120․0 մլն դրամ և 2025թ.՝ 200․0 մլն դրամ), ինչը խնդրահարույց է և անհրաժեշտ է դիտարկել ֆիսկալ հնարավորությունների համատեքստում:



	











Ընդունվել է մասամբ 
Պահանջարկի իրատեսական ցուցանիշը որոշելու նպատակով կատարվել են քննարկումներ և վերլուծություններ, որոնց արդյունքում ձեռք բերվող տոհմային կենդանիների թիվը որոշակիորեն նվազեցվել է և սահմանվել է 10000 գլուխ, ինչը 3 անգամ պակաս է ոչխարաբուծության և այծաբուծության  զարգացմանն ուղղված նախորդ ծրագրի ցուցանիշից։  
Ինչ վերաբերվում է փոխհատուցման սահմանաչափը 23 %-ի և 27 %-ի փոխարեն 50 % սահմանելուն, ապա դա պայմանավորված է ոչ միայն ցածր տոկոսադրույքների նկատմամբ շահառուների կողմից ցուցաբերված նվազ հետաքրքրվածությամբ, այլ տարբեր երկրներում (Ռուսաստանի Դաշնություն, Ղազախստանի Հանրապետություն, Վրաստանի Հանրապետություն և այլն) ձեռք բերվող տոհմային կենդանիների համար 50 % (անգամ ավելին) փոխհատուցում տրամադրելու հաջողված փորձով։ Ավելին, երբեմն շահառուներին փոխհատուցումից զատ, տրամադրել են նաև ֆինանսական աջակցություն՝ ձեռք բերված կենդանիների կերակրումն ու խնամքը կազմակերպելու համար։










Ընդունվել է



















Ընդունվել է



Չի ընդունվել
Ծրագրի նպատակն է Հայաստանի Հանրապետության կառավարության 2019 թվականի դեկտեմբերի 19-ի N 1886-Լ որոշման 3-րդ հավելվածի 1․19-րդ (Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության կատարմանն ուղղված 2023-2026 թթ․ միջոցառումների) կետի ապահովումը, որն ուղղված է երկրի պարենային անվտանգության բարձրացմանը և չպետք է դիտարկել որպես լրացուցիչ ծախսեր առաջացնող միջոցառում։ 

Կովերի արհեստական սերմնավորումն ամենուր կիրառվող տեխնոլոգիա է և հանդիսանում  է կենդանիների մթերատվության բարձրացման ամենաարագ և արդյունավետ ուղին։ Աշխարհում շատ քիչ երկրներ կան, որոնցում այն չի կիրառվում։ Հայաստանում լավագույն  տարիներին տարեկան գրեթե 10 անգամ ավելի շատ կով էր սերմնավորվում, քան ներկայումս, ինչը հիմնավոր փաստարկ է ծրագրի իրականացման նպատակահարմարության և ակնկալվող պահանջարկի վերաբերյալ։ Առավել ևս, որ սերմնավորման ծախսերի երկու երրորդը փոխհատուցելու է պետությունը։














Չի ընդունվել
Ծառայության գինը որոշում է ծառայություն մատուցողը։ Հաշվարկ-հիմնավորումների հիմքում ընկած են այդպիսի ծառայություններ մատուցող մի քանի ընկերությունների կողմից ներկայացված սերմնավորման ծառայության գների միջին թվաբանական արժեքը։ Այդ իսկ պատճառով փորձնական ծրագրի 14-րդ կետում ներկայացվել է միայն ծառայության միջին գնի բացվածքը։
Ինչ վերաբերվում է համաֆինանսավորման չափի սահմանմանը, ապա հաշվի է առնվել պետության կողմից ծախսերի գերակշիռ մասը փոխհատուցելու սկզբունքը։ Հարկ է նշել, որ 1990-ական թվականների վերջերին Հայաստանում կովերի արհեստական սերմնավորման ծախսերը 100 %-ով փոխհատուցում էր պետությունը։ 


Չի ընդունվել
Ծրագրի նախնական տարբերակում, իրոք, նախատեսված էր կովերի արհեստական սերմնավորման ծառայությունը պատվիրակել Գյուղատնտեսական ծառայությունների կենտրոն ՊՈԱԿ-ին։ Սակայն վերջինս դիմել էր ՀՀ էկոնոմիկայի նախարարություն՝ առկա որոշ խնդիրների հետևանքով իրենց կողմից արհեստական սերմնավորման գործընթացի իրականացման անհնարինության պատճառաբանությամբ։ Այնուամենայնիվ, հանրապետությունում ներկայումս գործում են արհեստական սերմնավորման գործընթացի մասնագիտացում ունեցող մի շարք կազմակերպություններ («Ագրոբիզնեսի և գյուղի զարգացման կենտրոն»՝ «ՔԱՐԴ» հիմնադրամ, «ՍՄԱՐԹ ԱԳՐՈ» ՓԲԸ, «Ռազմավարական զարգացման գործակալություն» «SDA» ՀԿ և այլն), որոնք կարող են մատուցել նմանատիպ ծառայություններ։


















Ընդունվել է








Ընդունվել է













Չի ընդունվել
Ծրագրի նպատակն է այլընտրանքային լուծումներ գտնել սահմանամերձ համայնքների չօգտագործվող բնական կերհանդակների համար։ Ինչ վերաբերվում է արտադրվող մեղրի արտահանման դժվարություններին, ապա այն պետք է դիտարկել ոչ թե խոչընդոտ, այլ մեղրի նկատմամբ երկրի ազգաբնակչության ինքնաբավության մակարդակի բարձրացման հնարավարություն, քանզի Հայաստանի Հանրապետության յուրաքանչյուր բնակչի հաշվով տարեկան արտադրվում է գրեթե 1 կգ մեղր։ Միաժամանակ հարկ է նշել, որ Հայաստանի Հանրապետությունից մեղր է արտահանվում Եվրոպական միություն, Չինաստանի ժողովրդական Հանրապետություն, Արաբական Միացյալ Էմիրատներ և այլն։

Չի ընդունվել

Արագածոտնի մարզի ընտրությունը պայմանավորված է Արագած լեռան լանջերի բուսական աշխարհի բազմազանությունը պահպանելու անհրաժեշտությամբ՝ մեղուների միջոցով բույսերի փոշոտումը իրականացնելու միջոցով։ Ինչ վերաբերվում է ծրագրում Գեղարքունիքի և Սյունիքի մարզերի ընդգրկմանը, ապա այդ մարզերում կան չօգտագործվող բնական կերհանդակների հսկայական տարածքներ և դրանք արդյունավետ օգտագործելու համար անհրաժեշտ է բազմապատիկ ավելացնել մեղվաընտանիքների թիվը։                           




Չի ընդունվել
Ծրագրի շահառուների գերակշիռ մասը հանդիսանալու են սահմանամերձ համայնքների բնակիչները, որոնք ունեն սահմանափակ հնարավորություններ դաշտավարությամբ և անասնաբուծությամբ զբաղվելու համար։ Մինչդեռ մեղվաբուծությամբ զբաղվելը ռիսկեր չի պարունակում, իսկ մեղվափեթակների ձեռք բերելու ֆինանսական հնարավորությունները խիստ սահմանափակ են։

Չի ընդունվել
Ծրագրի իրականացումը հանդիսանում է մարտավարական քայլ ռազմավարական խնդրի լուծման ուղղությամբ և նախատեսվող ֆինանսական միջոցները պետք է դիտարկել անհրաժեշտ ծախսեր։




